
carácter retroactivo vinculadas ós citados procedemen-
tos concursais.

Dous. O réxime previsto na lexislación sobre mer-
cados de valores para os peñores e as operacións dobres
e con pacto de recompra, realizadas en garantía de obri-
gas contraídas fronte ó Banco de España no exercicio
das súas operacións de política monetaria, será igual-
mente de aplicación ás operacións de análoga natureza,
realizadas en España en garantía de obrigas contraídas
fronte ó Banco Central Europeo e ós demais Bancos
Centrais dos Estados membros da Unión Europea no
exercicio das súas operacións de política monetaria.

Tres. A presente disposición entrará en vigor o día
seguinte ó da súa publicación no «Boletín Oficial del
Estado».

Disposición derradeira primeira.

Facúltase o Goberno para que desenvolva regulamen-
tariamente o disposto nesta lei. Así mesmo, o Goberno
poderá dicta-las medidas necesarias para garantir que
a execución do disposto nesta lei se realice de forma
harmónica. Para tal fin queda habilitado para axusta-los
importes monetarios a cifras enteiras de euro, así como
para introducir, para os efectos do artigo 11. dous, aque-
las especificacións que sexan necesarias en materia de
seguros.

A coordinación das medidas establecidas nesta lei
realizarase a través da Comisión Interministerial para a
Coordinación de Actividades para a Introducción do Euro
nas Administracións públicas, creada polo Real decreto
363/1997, do 14 de marzo, quen deberá preceptiva-
mente emitir informe sobre toda disposición regulamen-
taria que se dicte ó abeiro desta disposición derradeira.

Disposición derradeira segunda.

Un. Facúltase o ministro de Economía e Facenda,
dentro do marco de introducción do euro, para:

a) Por proposta da Intervención Xeral da Adminis-
tración do Estado, determinar qué estados ou contas
entre os que deben render ó Tribunal de Contas a Admi-
nistración do Estado, os seus organismos autónomos
e restantes entidades estatais suxeitas a contabilidade
pública, se expresarán en euros, así como dictar normas
en relación coa contabilidade da Administración local;

b) Dictar normas en relación cos orzamentos da
Administración local, co obxecto da súa adecuación ó
previsto na presente lei.

Dous. Así mesmo facúltase a Intervención Xeral da
Administración do Estado para determina-la información
expresable en euros dentro da información contable
intermedia e de fin de exercicio que non se rende ó
Tribunal de Contas, e para determina-las regras contables
de aplicación do réxime de conversión nas entidades
suxeitas a contabilidade pública.

Disposición derradeira terceira.

A presente lei entrará en vigor o 1 de xaneiro de
1999, agás as súas disposicións adicional segunda e
derradeira primeira que entrarán en vigor o mesmo día
da súa publicación no «Boletín Oficial del Estado».

Por tanto,
Mando a tódolos españoles, particulares e autorida-

des, que cumpran e fagan cumprir esta lei.

Madrid, 17 de decembro de 1998.

JUAN CARLOS R.

O presidente do Goberno,

JOSÉ MARÍA AZNAR LÓPEZ

29341 REAL DECRETO-LEI 20/1998, do 18 de
decembro, polo que se conceden créditos
extraordinarios e suplementos de crédito por
importe total de 5.008.829.412 pesetas para
atender subvencións a organizacións de pro-
ductores agrarios, concesión de subvencións
para ordenación e fomento da industrializa-
ción agroalimentaria e outros gastos do Minis-
terio de Agricultura, Pesca e Alimentación.
(«BOE» 303, do 19-12-1998.)

De acordo co establecido no artigo 63 do texto refun-
dido da Lei xeral orzamentaria, segundo a redacción dada
pola Lei 11/1996, do 27 de decembro, de medidas de
disciplina orzamentaria, con cargo ós créditos de cada
orzamento, só poderán contraerse obrigas derivadas de
adquisicións, obras, servicios e demais prestacións ou
gastos en xeral que se realicen no ano natural do propio
exercicio orzamentario. Nese artigo, ademais, establé-
cense os requisitos para que, en determinadas circuns-
tancias, se imputen ó orzamento dun exercicio obrigas
xeradas en exercicios anteriores.

No Ministerio de Agricultura, Pesca e Alimentación
debe atenderse o pagamento de diversas obrigas pro-
cedentes de exercicios anteriores que están pendentes
de imputar orzamentariamente e que non poden ser apli-
cadas ó exercicio actual por non concorreren nelas os
requisitos a que fai referencia o citado artigo 63. As
citadas obrigas derivan de subvencións ós gastos de
constitución e funcionamento das organizacións de pro-
ductores agrarios por importe de 2.007.982.922 pese-
tas, gastos de transporte por importe de 573.128 pese-
tas e cotas a organismos internacionais por 273.362
pesetas.

Dado que as citadas obrigas non poden ser imputadas
ó exercicio actual, que o seu pagamento non pode atra-
sarse polo correspondente prexuízo que supón para os
terceiros acredores, e que a propia disciplina orzamen-
taria esixe que non se demore a súa aplicación ó orza-
mento, debe dictarse a oportuna norma con rango de
lei para dota-la cobertura crediticia necesaria para a súa
cancelación.

Así mesmo, debe dotarse o oportuno suplemento de
crédito para atender obrigas que se xerarán no exercicio
derivadas de subvencións destinadas á transformación
e comercialización de productos agrícolas e silvícolas.

Na súa virtude, en uso da autorización contida no
artigo 86 da Constitución, por proposta do vicepresi-
dente segundo do Goberno e ministro de Economía e
Facenda e da ministra de Agricultura, Pesca e Alimen-
tación, de acordo co Consello de Estado e logo de deli-
beración do Consello de Ministros na súa reunión do
día 18 de decembro de 1998,

D I S P O Ñ O :

Artigo 1.

Para atender obrigas de exercicios anteriores con-
cédense créditos extraordinarios por importe de
5.008.829.412 pesetas, no vixente orzamento da Sec-
ción 21 «Ministerio de Agricultura, Pesca e Alimenta-
ción», co detalle que se recolle no anexo.

Artigo 2.

Para a concesión das axudas destinadas á mellora
das condicións de comercialización e transformación dos

productos agrícolas e silvícolas concédese un suplemen-
to de crédito por importe de 3.000.000.000 de pesetas,
ó orzamento en vigor da sección 21 «Ministerio de Agri-
cultura, Pesca e Alimentación»; servicio 22 «Dirección
Xeral de Política Alimentaria e Industrias Agrarias e Ali-
mentarias»; programa 712.E «Comercialización, indus-
trialización e ordenación alimentaria», capítulo 7 «Trans-
ferencias de capital», artigo 77 «A empresas privadas»,
concepto 771 «Ordenación e fomento da industrializa-
ción agroalimentaria».

Artigo 3.

Os créditos extraordinarios e suplementos de crédito
que se conceden nos artigos anteriores financiaranse
con débeda pública, de conformidade co disposto no
artigo 101 do texto refundido da Lei xeral orzamentaria,
aprobado polo Real decreto lexislativo 1091/1988, do
23 de setembro.

Disposición adicional única.

Os vixentes programas nacionais de abandono da pro-
ducción leiteira do Ministerio de Agricultura, Pesca e
Alimentación e o de investigación do Instituto Nacional
de Investigación Agraria e Alimentaria (INIA) compren-
derán a todo o territorio nacional, incluídas as comu-
nidades autónomas do País Vasco e Foral de Navarra,
ás que se transferirán os importes que se derivan da
súa execución con cargo á sección 21 dos vixentes orza-
mentos xerais do Estado.

Disposición derradeira única.

Este real decreto-lei entrará en vigor o mesmo día
da súa publicación no «Boletín Oficial del Estado».

Dado en Madrid o 18 de decembro de 1998.

JUAN CARLOS R.

O presidente do Goberno,

JOSÉ MARÍA AZNAR LÓPEZ

ANEXO

CONCESIÓN DE CRÉDITOS EXTRAORDINARIOS

Servicio 02: Secretaría Xeral Técnica

(Este real decreto-lei inclúese tendo en conta a corrección de

erros publicada no «Boletín Oficial del Estado» número 305, do 22

de decembro de 1998.)

Importe

—DenominaciónAplicación

Pesetas

Programa 711.A «Dirección
e Servicios Xerais

de Agricultura»

Artigo 49. Ó exterior:

Concepto 499. Cotas OCDE, exercicio 1996 273.362

Servicio 06: Dirección Xeral de Produccións
e Mercados Agrícolas

Importe

—DenominaciónAplicación

Pesetas

Programa 712.C «Mellora
da producción

dos mercados agrarios»

Artigo 77. A empresas privadas:

Concepto 779. Subvencións ás organizacións
de productores agrarios
correspondentes a exerci-
cios anteriores . . . . . . . . . . . . . . . 2.007.982.922

Servicio 09: Secretaría Xeral de Pesca Marítima

Importe

—DenominaciónAplicación

Pesetas

Programa 712.H «Mellora
das estructuras productivas
e sistemas de producción

pesqueira»

Artigo 29. Obrigas de exercicios anterio-
res:

Concepto 299. Outros gastos correntes:

00 Transportes . . . . . . . . . . . . . . . . . . 573.128

Total créditos extraordinarios . . . . . . . . . . . . . . . 2.008.829.412


